
Din is-sena ged nikteb
dawn il-kelmtejn
fatmosfera kompletament
differenti minn tas-snin ta’
gabel. Hija sensazzjoni
stramba li taf li gejja I-festa li tant inkunu ilna
nistennew, u qisu mhu gej xejn. Attivitajiet ta’
ukoll. Jinhass in-nuqqas ta’ xi haga li timmarka I-
kalendarju ta’ kull sena. Kwazi kwazi thossok
mitluf, ha nkunu dhalna fSettembru u lanqgas
biss indunajna. Bhal dawn iz-zminijiet il-Mellieha
tkun qged tfur bl-attivitajiet mat-toroq taghha u f
il-pjazza ewlenija. [llum, bahh!

L-attivitajilet li konna norganizzaw bi
preparazzjoni ghall-festa sparixxew mar-rih. U
dan ifisser ukoll li I-ftit dhul li ghaqda bhal
taghna kien ikollha gheb fix-xejn. L-ebda
introjtu mill-ikliet li jkunu organizzati fil-kazin
mill-kummissjonjiet, mill-barbecue
tradizzjonali tal-festa, mill-gbir bieb bieb ghad-
donazzjonijiet generuzi tal-poplu Melliehi, mix-
xalata tal-ghada tal-festa. Trid tara kif taghmel
u thabbel rasek sabiex tivvinta modi ohra biex
il-but ma jitgaxqaxx. Ghax, nghiduha Kkif inhi,
mhux facli 1i tlahhaq mal-ispejjez ta’ kazin
f'sitwazzjoni bhal din. Trid tahdem bil-ghaqal u
tara kif tista’ tkompli ghadde;.

Bhala ghaqdiet muzikali kulhadd dar dawra
sewwa madwaru u ghamel ezami dettaljat ta’
x'inhuma l-ispejjez vera essenzjali u naqqas
kemm seta’” minn dawk l-ispejjez li tista’
tghaddi minghajrhom. Bhala ghaqda, nista’
nistqarr li ahna ghamilna l-istess. Madanakollu,
ma qtajniex il-fondi ghall-affarijiet I-iktar
essenzjali ghal ghaqda muzikali, jigifieri t-

taghlim u l-prattika tal-muzika. Ghad illi bil-
kazin maghluqg, rajna kif naghmlu biex
inkomplu naghtu t-taghlim lill-aljievi taghna
minghajr hlas bhal dejjem. Malli kien se jerga’
jiftah il-kazin, rajna x’kienu l-affarijiet li kellna
nixtru sabiex inkunu konformi mal-protokolli
kollha tas-sahha 1li gew introdotti sabiex
inkomplu nikkumbattu din il-pandemija u fl-
istess hin nifthu l-kazin ghall-membri taghna.
Xhin l-awtoritajiet regghu taw il-permess biex
jiltagghu gruppi zghar, hadna l-opportunita
biex ergajna bdejna minghajr telf ta’ Zmien bil-
kuncerti ta’ kull gimgha tal-banda u l-kor. Biex
naghmlu dan, kellna nadattaw ghac-c¢irkostanzi
l-godda u ghamilna li kien hemm bZonn biex
nimxu mal-linji gwida hekk kif mibghuta mill-
Ghagda Nazzjonali Kazini tal-Banda wara
konsultazzjonijiet mal-awtoritajiet tas-sahha
pubblika.

Dan kollu kien ifisser illi xi ftit jew wisq
dhalna ghal xi spejjez zejda biex stajna naghmlu
hekk, imma hassejna 1li dan kien kollu
investiment u mhux telf. Wara kollox, jekk
taqta’ I-banda, il-muzika u I-membri minn kazin
tal-banda tkun qtajt bi¢¢a kbira mill-iskop tal-
istess kazin. Hawnhekk nixtieq nirringrazzja
lill-Gvern li hareg idu biex jghin finanzjarjament
lill-ghaqdiet volontarji permezz ta’ diversi
skemi li hareg ghal dan il-ghan. Min-naha
taghna se nkomplu nahdmu sabiex il-Kazin
Imperial jibga’ jkun post sigur fejn il-membri
jiltagghu biex jitghallmu u jipprattikaw il-
muzika u jqattghu ftit hin fatmosfera rilassanti.

Nixtieq nawgura l-festa t-tajba lill-anzjani,
lill-emigranti u lill-Mellehin kollha.

